
Kružlová

Z hor i luk
Bez vody, hor, luk

i ciloj prirody,

nemohli by žyti

na šviti narody.

Na naši planeťi

žyvota by nebylo,

mišac ani sonce

by nam nešvitilo.

I ked z druhoj planety

toto švitlo mame,

mimo noči každyj deň

jasne sonce mame.

Šytko što nam treba

priroda nam davat,

žadne zlato, uplatky

od nas soj nežadat.

I zlato nam davat

v zemli ho dolujeme,

dakotry pro ňoho

na smerť ša bijeme.

Teplo, jidlo, oblečiňa

rudy dolujeme,

užytočny veci

z nich zhotovujeme.

Lečivy prameňi vody

zo zemli vytikajut,

kalikam i chvorym

zdravľa navertajut.

Domy, mosty, tovarňi

vy zme nestavľali,

keby material zme

z prirody nebrali.

Gazdujme rozumňi

zbitočňi nadrancujme,

do peredu šytko

dobri naplanujeme.

Priroda neje koš na odpadky

Priroda neje koš na odpady

jak často vidime,

nezaslužyt soj

haňbu ji robime.

De lem posmotrime

šadi šmitiska mame,

čom to kus slušností,

už ľude nemame?

Neberme vzor od Romiv

v tim ša vyžyvajut,

no veľo už porjadok

kolo domiv majut.

Zme kulturnyj narod

rak ša i chovajme,

tam de patrit odpad

ta tam ho davajme.

Tovarňi, zavody

vodu z nečisťujut,

robľat to i dale

i ked pokutujut.

V tych špinavych vodach

ryby umerajut,

i diti v potokoch

takych ša kupajut.

Dnes už i zo sel

odpad vyvožajut,

odpadovy košy

kontajnery majut.

Verejny šmitiska

i spaľovňi mame,

šytko nepotrebne

tam spaliti zname.

No sut ľude kotrym

na tim nezaležyt,
zato tiko odpadkiv

i kolo vod ležyt.

Veľo tych odpadkiv

turisti zanechajut,

neznam ci i doma

takyj bordeľ maju?

Pid Rohuľom skala

Pid Rohuľom skala

„ pid skalom“ zme zvali,

tam soj Kružľovčane

kamiňa lamali.

Vrtačku, dinamit

gazdove nemali,

želiznym štangami

bryly odlamovali.

Taka byla velika

ked na zemľu chpala,

na kusy jaky trebalo

ša nerozozlamala.

Ťažkymi molotkami

po kus odbivali,

do klinic na vit

povno ho naklali.

Dolom berehom koňi

ťažko neťahali,

zadne koleso lancom

iši hamovali.

A až na roviňi

koleso odhamovali,

koniky ten naklad

ťažko už ťahali.

Toty šykovnišy

kamiňa kresali,

paradny zaklady

pid dim budovali.

Do zakladiv kamiňa
rozbite davali,

pivnici z kamiňa

sobi murovali.

Po vojni kamiňa

veľo potrebovali,

novy od zakladiv

domy ša budovali.

Pid skalom kamiňa

davno ša nelame,

ani traktorom teper

tam ša nedostane.

Krasa hribiv

Chto rad zberat hriby

rad ich pripravuje,

to je dobryj človek

prirodu miluje.

V každi ročni dobi

do lisa soj vyjde,

naporožňo z lisaa

malo koli vyjde.

Ked dodžik popadat

lis nas pritihuje,

každyj sobi kušyk

na hriby rychtuje.

Snije ša mu i v noči

de jaky vyrosli,

može na tych miscach

de nikda nerosli.

Každyj mat mistečko

de znat, že ich najde,

i na nepristupny

misca sobi zajde.

Ked rodinka lišivok

ša Vam zažovtije,

hribarove serce

može prudše bije.

Ked molody zapašky

klobučiky ukazujut,

jak dajake zlato

tam ša orizujut.

Neskuseny hriby
dobri nepoznajut,

neraz i nejdely

v liši nazberajut.

Od jari do zimy

rosnut šelijaky,

no najlipšy z nich

molody zapachy.

I ked šnih už chpade

hriby nazberame,

z buka jak z komory

hlivy soj znimame.

Šelijaky chuťi, fraby

veľo druhiv mame,

lem toty što pozname

po liši zberame.

Rozmarna priroda

Už zme zos jabloni

jabka obtorhali,

lem zeleny listky

iši tam zostali.

Ani toto lisťa

jakos nežovtije,

a zima pomaly

už ša približuje.

Dakoli v tot čas

lisťa ša sfarbilo,

toho roku na opak

kviťa ša objavilo.

Plody a i kviťa

každoho udivuje,

što tota priroda

už soj vydumuje.

Može toto lisťa

iši šnih prikryje,

a može že zimy

nijakoj nebude.

Može soj tam hori

paky pomišali,

dobroho mechanika

iši nezohnali.

Nebylo by plano

by zme nenadavali,

kožuchy by v skriňi

višiti zostali.

Priroda robit što chce

nichto je nerozkaže,

ľudom ukazuje

što ona dokaže.

De už toty časy

ked tak nečarovala,

svoji ročny obdobia

nenarušovala.

Nichto nehoden znati

jak to dale bude,

može ani žyvota

na zemli nebude.

Chodila zaplakana

Chodila divčina
od rana zaplakana,

što ti divko moja?

žvidala ša mama.

Nič mene nebolit

mamko moja draha,

znm ja dobri mamko

čom jem zaplakana.

Zato ňa slzičy

mamko zalivajut,

oči na kotry dumam

radi ňa nemajut.

Do chlopca molodoho

jem ša zaľubila,

no vin o tim neznat

ja mu nepovila.

Ked maš chlopca rada

ozvij ša ku ňomu,

pozvi na navštevu

priveď ho do domu.

Toty oči mamko

ja lem raz vidila,

že vin neod tyle

druha mi povila.

No ale adresu

od ňoho mi dala,

včera jem mu dovhe

pismo napisala.

O tri dni jem pismo

od ňoho dostala,

anoneznaš jak

jem ša radovala.

Že moji čorny oči

mu počarovali,

dovho na zabavi

na ňa pozerali.

Pozval ňa na vylet

zaraň mamko idu,

može zasnubena

zos viletu pridu.

Nevyspatyj kohut

Cilu nič jem nespal

blychy ňa kusali,

a iši ku tomu

i kurky chrapali.

Rano jem zakikirikal

kurky postavali,

i gazdyňa z gazdom

zos posteli stali.

Gazdyňa jak se

zerna nasypala,

zos kurnika jajca

čerstvy pozberala.

Mi jakoskaj zerno

barz nesmakovalo,

oči ša mi zaperali

spati ňa ťahalo.

Povidal jem kurkam

barz nekodkadajte,

cholem dvi hodiny

pospati mi dajte.

Što jes robil v noči

staryj zaletniku?

tak dobri ša spalo

v tim našim kurniku.

Vam ša spalo dobri

blychy vas nekusali,

zato ste cilu nič

jak durny chrapali.

Ale my musime

jaječko znašati,

povič chto nas bude

cilyj deň toptati?

Do večera každa

bude potoptana,

ale teper milše

je pro mene spaňa.

Kotra bude v noči

v kurniku chrapala,

nebude cilyj deň

od mene toptana.

Pravda zviťazit

Jedna baba povidala

či pravda neskumame,

často totu lož
za pravdu uzname.

Tak vznikajut nepravdy

tak ohovotjame,

i nepravdu svoju

ku tomu pridame.

A tak z maloj mušky

zrobime komara,

holova od ciganstva
bolit i somara.

Na nižňim kinci baba

holovu poralila,

a na vyšňim povidajut

že rozum stratila.

A tak tota lož

putuje dookola,

nezname cija pravda

moja? abo tvoja?

Pravdu ani diti

už nepovidajut,

na šytko jak dospely

vyhovorky majut.

Jeden na druhoho

nepravdy skladame,

pro toty nepravdy

často ša hnivame.

Nepravd strašňi veľo

po šviti putuje,

barz ťažko ša jedni

pravdi obhajuje.

Pravda je lem jedna

ale se zviťazit,

nejednu nepravdu

od zlosti porazit.

Samomu človeku

ťažko ša dokazuje,

pravda lem pravdivych

ľudi potrebuje.

Detvanci v Tatrach

Prišli Detvanci do Tater

Tatry nevidili,

žeby toty veľhory

z blizka posmotrili.

Klobučiky jak lajno

mali nad holovom,

u bočkoroch  chodili
tak jak po polovi.

Soročky i gati

šytko korotšali,

z toho što zostalo

diti oblikali.

Ku tym krasnym štitom

holovy pidnimali,

holy brichy, pupky

turistom ukazovali.

Što vy na ti Detvi

po molodšych donašate?

že šytko korotke

lem na sobi mate?

Vychodňare ša šmijali

jak pupky vidili,

zahraničny turisti

často ich fotili.

A vy vychodňari

do uzkoho ša oblikate,

z bocana soj pero

za kalap davate.

My chlopi z pid poľany

taky jak dubiska,

vy v tych nohavicoch

jak vychudnuta hlista.

Pačit ša turistom

naš kroj z pid Poľany,

nenosime jak vy

soročky leňany.

V jednim vychodňarom

ša nevyrovname,

tiko palinky jak vy

vypiti nezname.

Na moloci, žynčici

na mamy chovali,

silu Janošykovsku

zme šytky dostali.

I ked ste tu doma

ša vas nebojime,

do dešatych jeden

ša vam postavime.

De ša hrabe Amerika
De ša hrabe Amerika

na ten Svidnik malyj,

i ked byl do teper

vo šviti neznamyj.

Lem vojaci ho poznali

ked zu bojovali,

dvi švitovy vojny

ho zruinovali.

Ale my soj Svidnik

novyh zbudovali,

i vy nad tym može

oči otvorjali.

Ked dvojičky postavili

švitu ša chvalili,

dvojičky vo Svidniku

i my postavili.

Sochu slobody Američane

už od davna mali,

že i v Svidniku stoit

do teper neznali.

Dvojičky i sochu

my sobi važyme,

rozbiti deverzantom

my nedovolime.

My vam Američane

i Varhola dali,

de tota Mikova

ani ste neznali.

Veľo našych Rusiniv

už u vas ostali,

ne pro nas hodnoty

pro vas vyrabľali.

Že ne milionariv?

i my ich tu mame,

a to demokraciu tu

barz dovho nemame.

Mala naša Makovica

ale šytko mame,

za veliky dolary

dašto vam prodame.

Ta žyjut Rusine

ne hlupy to ľude,

darujte dolary

dobri nam tu bude.

I malenke more

okresi zme mali,

Stropkov zrobil okres

more nam zobrali.

Zostalo nam more

ale more Romiv,

veľo budovali,

treba pro nich domiv.

Kebym byla Arabela

Kešbym byla Arabela
čarovnyj perstiň mala,

zarjadiri žyvot

dobri by jem znala.

Lem bym soj na palci

perstiň otačala,

našto bym dumala

šytko by jem mala.

Peršyj deň bym sobi

vilu postavila,

prepichovo by jem

šytko zarjadila.

Na skali nad morjom

vila by stojala,

v garaži luksusny

auta by jem mala.

V prekrasni zatoci

jachto by kotvila,

služobnictvo velike

nič bym nerobila.

Keby šytko prepichove

što choču jem mala,

potim bym persteňom

dovho oberala.

Što ša čažko hledat

na konce jem zochabila,

žebym soj dobroho

muža vykrutila.

Zo šytkoho to bude

asi najvekša drina,

lem kebym na muža

dbroho trafila.

Tiko raz otoču

vidžu Rumburaka,

ale ja nechoču

takoho pijaka.

Konečni ša podarilo

muža jem vybrala,

budu s nim spoločňi

žyvot dobryj mala.

Kožušanka

Kožušanka stara

ale zachovala,

z pokoliňa na pokoliňa

jak dar ša davala.

Prababka babka i mama

kožušanku nosila,

tak jak perina jej

cilu zimu hrila.

Zos runa ovečky

byla vyrobena,

krasnymi ornamentami

byla vyzdobena.

Mama se po zimi

kožušanku vyčistila,

tak jak dake zlato

do lady odložyla.

Po kišeňkach tabletky

naftalinu naklala,

žeby kožušanka

dovho vytrimala.

Ked už vyšla z mody

v ladi soj ležala,

z času na čas mama

jej perevetrala.

Jak v okresnim misti

muzeum zrobili,

hledali po selach

kroji už chodili.
A tak tota kožušanka

do muzea ša dostala,

neraz za ňom mamka

tajni poplakala.

Se jak išla do mista

muzeum navštivila,

totu kožušanku

rukom pohladila.

Jak rodinnyj talizman

kožušanka byla,

tak jak člen rodiny

zato ji chybila.

Tu ňa bolit

Tu ňa bolit, tu ňa kole

ťažko ša mi dychat,

tak jak somarovi

rano ša mi kychat.

Často bolit holova

no neznam od čoho,

v žyvoti jem nerobil

nikda nič ťažkoho.

Od rana do večera

od kašľu ňa napinat,

nehoden jem iši

žaludok neprijimat.

Ja neznam pan dochtor

što ša zomnom stalo,

že ša na ňa chvorob

tiko naimalo.

Kurie, pijete?

ale povičte pravdu,

može dakyj lik

na choroby najdu.

Kuril jem jak Turok

šteracet bylo malo,

palinky jem vypil

lem tiko ša dalo.

A povičte didu

tiko rokiv mate?

na zaraň narodžiňa

budu mal stopjate.

To ani neje možne

že tiko ste vytrimali,

ale ženy žadnu

može ste nemali.

Tri ženy jem mal

už poumerali,

a mene ku starobi

samoho nechali.

V domovi dochodciv

iši mam frajirku,

iši soj vypijeme

i dobru palinku.

Divadlo v divadli

Dido z babom do divadla

vstupenky dostali,

na družstvi v dochodku

iši pracovali.

Spolu iši v žyvoti

v divadli nebyli,

do peršoho rjadu

tam ich posadili.

Dido jak gavalir

cukriky kupili,

sačok na kolina

babi položyli.

Opona ša rozťahla

divadlo ša začali,

obecenstvo hercom

silno zaľapkalo.

Na družstevnim poli

tak ša hra volala,

iši lem začali

už baba kričala.

Ty nemehlo jedno!

bandurky tak ša nekopajut,

v oboch rukach gazdove

motyky trimajut!
Šytko na javisku

naopak robili,

zadivsku robotu asi

z rychlika vidili.

Babku tak nazlostilo

kabaty pidňala,

hercom na javisku

zadok ukazala.

V obecenstvi dakotry

solodko drimali,

na velike ľapkaňa

takoj ša prebrali.

Take divadlo v divadli

iši nevidili,

opakovať, opakovať

ľude soj prosili.

Baba iši raz

kabaty pidňala,

teper obecenstvu

zadok ukazala.

Stritnuťa
Trome spolu bojovali

stritnuťa soj dali,

do mistečka kolo hranic

de narukovali.

Do poddostojnickoj školy

spolu narukovali,

jak velitele družstva

dale tam zostali.

Jeden byl od Svidnika

dvome od Ostravy,

oni na stritnuťa

kuščik bliže mali.

V Ostravi ku ňomu

kamaraťa nastupili,

dvacet rokiv uplynulo

što ša nevidili.

Toho zo Svidnika

z nastupišťa zdravili,

konečni v trojici

znovu ša stritili.

Tak jak daky milenci

tam ša objimali,

do voľnoho kupe

sobi posidali.

Drahom svoji osudy

porozpovidali,

slivovicu zo Svidnika

sobi popivali.

Do znamoho hotela

de na pivo chodili,

na jednu nič nocľach

sobi zaplatili.

Posmotrili školu

ani jej nepoznali,

iši jedno poschoďa

na ňi vymurovali.

Posmotrili mistečko

domu ša vetrali,

tak jak keby na dovolenku

spolu cestovali.

Ked ša žyto zeleňilo

Ked ša žyto zelenilo

na našim chotari,

zos frajirkom lasku

zme soj sľubovali.

Žyto ša zelenilo

roslo tak jak z vody,

milovali zme ša

byli zme molody.

Ked už žyto dozrivalo

na našim chotari,

mene za vojačka

molodoho žali.

Mola ňa vyprovadžala

taka smutna byla,

što ja budu milyj

bez tebe robila?

Budeš tak jak druhy

nadale divčila,

lem dotrimaj mila

što jes mi sľubila.

Dvaraz na chotari

žyto zazeleňije,

a i dvaraz žyto

na poli dozrije.

Jak pridu do civilu

už budeme spolu,

nikda ja nezradžu

virnu lasku tvoju.

Malo takych virnych

žeby vytrimali,

nejednoho chlopca

divčata sklamali.

No ty vytrimala

zato ti ďakuju,

teper iši lipše

mila ťa miluju.

Tverdyj rizok

Takyj chlop pri sobi

najradše rizky mal,

často u reštauraciji

i pjať sobi dal.

Kuchari rizkara

už dobri poznali,

pro ňoho najvekšy

rizky rychtovali.

Toto meno rizkar

od davna poznali,

inšak ho ľude v misti

ani nevolali.

Byl dobryj muzikant

i po svaľbach hral,

obľubene jidlo joho

skoro každyj znal.

Na poľovnickyj ples

raz ho zavolali,

dobry rizky z dikoho

mu nasľubovali.

Šalat i pjať rizkiv

na tanir mu dali,

skoro na piv tacky

jeden na spid dali.

Ani nebylo koli

štiri chybovali,

što bude zos piatym

kuchari čekali.

Misto mesa z dikoho

karton obalili,

jak ho bude rizal

kuchari smotrili.

Vidličku zapichnul

z priborom probuje,

toto meso tverde

kosturu potrebuje.

Pišol ku kucharim

žeby mu ju dali,

midži tym na tacku

rjadnyj ritok dali.

Meso bylo mjachke

dobri ša krajalo,

ani chudak neznal

što ša z rizkom stalo.

Didiv zajačinec

Na chovaňa zajaciv

lipšoho odbornika nebylo,

na poradu zo sela

ku ňomu ša chodilo.

Takyj zajačinec

nichto nemal v seli,

jakyj soj modernyj

dido postavili.

Každyj zajac mal apartman

jak v dakim hoteli,

travičku prez lito

im čerstvu kosili.

Každyj zajac mal meno

i porodnicu mali,

do kotroj ša kitny

samici davali.

Na jedni poradňi KSČ

na duhy KSS napisano,
što to v politici

to ša davno znalo.

Tajomnik z okresu

mal rad zajačinu,

vybral ša za didom

na volgi v nediľu.

Dido v jedni klitci

slivovicu mali,

jak prišol tajomnik

po decu soj dali.

Čitat tajomnik napisy

krivo smotriti na dida,

haňbu robiš straňi

didu bude bida.

Kitna samica čorna, siva

tak tam napisano,

čom by tajomniku

malo byti plano?

Dva tučny zajaci

tajomnikovi podaroval,

pak dida figľara

často navštevoval.

Nepredajna koza

Čom to gazdo z kozom

na jarmak chodite,

neprodanu nazad

z jarmaka vodite?

Cicky ša ji gazdo

po zemli ťahajut,

na jarmaku korun

veľo vam nedajut.

Cicky mat veliky

zato ša dobri dojit,

a taka dojnica

Rome dašto stojit.

Povičte mi gazdo

za tiko by ste prodali?

moji diti moloka

može by dos mali.

Ked mi daš pjaťtišač

može soj rozdumam,

ale teper prodati

iši ju nedumam.

Ta zbitočni z ňom

na jarmaj chodite,

ked koruny nekresťansky
za kozu prosite.
Nechoču ja Rome

kozičku prodati,

plemennoho capa

tam chodžu hledati.

Do teper na plemennoho

iši jem netrafil,

kebys na ňu skočil

ja by ti zaplatil.

Kebym skočil gazdo

tiko by ste dali?

sto korun Romičku!

Malo! skočte na ňu sami.

Može za tišač korun

gazdo bym sproboval,

taku staru kozu

išim neproboval.

Nova honda

Frajir mat novu hondu

povidat divka mami,

no vidiš divočko

už ste dobačovali.

Nedobačovali zme

my ša radujeme,

v sobotu spoločni

na vylet ideme.

Z dvoma frajirkami?

što to za potvora?

jak pride po tebe

vyženu ho z dvora.

Rano po frajirku

na ti hondi prišol,

otec byl zvedavyj

takoj na dvir vyšol.

Pokrutil holovom

ta tiko stojala?

bo najlipša byla
se lem naša Jawa.
Tricettišačkorun

Hondička stojala,

ale proti hondi

nula naša Jawa.

Našili na hondu

lem tak zhurkotalo,

lem žeby ša diti

dašto vam nestalo.

Honda jak splašena

po drahi chtikala,

frajirka po križoch

zo zadu buchala.

De ša tak ponahľaš

odber kuščik plinu,

bo neuvidime

Račansku dolinu,.

Frajir plinu ubral

jak na lodi plavali,

dookola prirodu

krasnu pozerali.

Lihovary zrušyli

Čula jes ženičko?

lihovary zrušyli,

bo zme na Slovensku

už jak voly pili.

Chvala Bohu mužičku

tato dobra sprava,

tomu što rozhodnul

šytko by jem dala.

Od hneskaj mužičku

budu kľudňi spala,

nebudu ťa pjanoho

každu nič čekala.

Lem ša barz neraduj

lem našy zrušyli,

ale za hranicami

vyrobu zvyšyli.

V Uniji už lem jeden

velikyj lihovar bude,

ale palinočka
v ňim tuňa nebude.

Podľa počtu obyvateliv

ša bude dodavala,

škoda že republika

taka naša mala.

Lem za eura v likarňi

alkohol kupime,

na litru na mišac

ťažko zarobime.

Nebude tiko pjanych

ani havariji,

jaky mudry politici

v Europski uniji.

Lem tajňi domašňa

bude ša palila,

lem keby policija

bidu nerobila.

Dumaš, že policija

bude mužu spala?

ked taku doveru

od nas žen dostala?

Kadi chodis?

Kadi chodiš večur

povič mužu pravdu,

se sobi ženičko

nato dovod najdu.

Robľu visem hodin

pak na fušky idu,

zato každyj deň

pizno domu pridu.

Chyža nedorobena

požyčku zme žali,

povič z čoho by zme

šytko posplačali?

Pridu domu večur

jak kiň vyťahanyj,

a iši od tebe

jem upodozrivanyj?

Nemam žadnu milenku

jak ty milenca mala,

ja otim dobri znal

ty ša vyhvarjala.

Vidilas ňa ženo

dakoli pjanoho?

neciniš ty sobi

muža robotnoho.

Nič nam nechybuje

i diti študujut,

druhy ženy z takym

mužom ša radujut.

Kebym mimo roboty

koruny nezarobil,

ty lem rozmituješ

ja by bosyj chodil.

Zatom ti povidal

že soj dovod najdu,

nikda jem neklamal

se povidam pravdu.

Keby tak i druhy

ženy ša chovali,

nejedna bez muža

može by zostali.

Veľo takych žen

lem ša zvydavajut,

muži na nich robľat

oni milenciv majut.

To už nesut chlopi

klamati ša dajut?

trisnuti po stoli

porjadni neznajut.

Dobri ša vydala

Nešumnyj ňa zobral

ale nebanuju,

zo svojim mužičkom

barz dobri gazduju.

Druhy divky vyberali

lem šumnych hledali,

no jake mat serce

barz nepozerali.

Šumnoho, bohatoho

každa jedna chcela,

nepačili ša im

chudobny zo sela.

Mi ša barz nepačil

dovho zme chodili,

nikda plane slovo

zme soj nepovili.

Vyučil ša za stolara

a ja za kucharku,

i ja i vin zme mali

taku dobru mamku.

Takoho dobroho muža

ľude jem dostala,

byla jem chudobna

chyža byla stara.
Pomaly korunočky

zme soj našporili,

novu vilku v seli

zme soj postavili.

Stolarsky roboty

nas nič nestojali,

takoho majstra dobroho

i ľude volali.

Za robotu malo bral

ľude odrabľali,

inšak by zme taku

vilku tu nemali.

Što pobrali krasavciv

ša porozvodžali,

no my soj do teper

virnosť dotrimali.

Kvitnul haj

Kvitnul haj zelenyj

berezy šumili,

divčata v nediľu

radi tam chodili.

Topkali kvitočky

vili soj vinočky,

prekrasny špivali

našy špivanočky.

Ku krasnym holosom

i ptašky ša pridali,

jak keby organy

v tim hajičku hrali.

I paribci radi

haj zelenyj mali,

ne lis ale divčata

tak ich tam ťahali.

Každyj kvitok v haji

dajakyj tam našol,

od druhych z tym kvitkom

na bik soni zašol.

Kvitky sparovany

pid berezom sidili,

zaľubeny sobi

do oči smotrili.

Vinci na holovu

divčata poklali,

tak jak princezničky

hajom soj kračali.

Jak holubky sobi

spolu hurkotali,

keby ne tota nič

ta by tam zostali.

Každyj rikv tim haji
kvtiky rozkvitali,

šytky pokoliňa

ša tam vystredali.

Bude euro

Bude euro bude

budeme bohači,

nebudut nahaňati

zlodijiv kuklači.

Na koruny u nas

ťažko ša robilo,

no ale zlodijom

se ša tu darilo.

Pošty, banky sobi

šmilo vykradali,

dakotrym i policajti

krasti pomahali.

Pro každoho Unija

robotu už najde,

i ked soj od domu

za hranici zajde.

Podvodnikom, zlodijom

u nas odzvonilo,

keby milyj Bože

toto ša splnilo.

Milionariv u nas bude

od teper jak maku,

čestni zarobenu každyj

bude bral vyplatu.

Nichto už nikoho

nebude okradal,

veľo veci zadarmo

i štat bude daval.

Što to bezdomovec

davno ša zabude,

o každoho dobri

postarane bude.

Pro tych što by iši

chuť na kradež mali,

prepichovy harešty

by zme zbudovali.

Každyj by mal apartman

neveľo by ich bylo,

a nam spokojniše

by ša bez nich žylo.

Chyžka na berežku

Znam čija to chyžka

stojit na berežku,

barz dobri ja poznam

ku ti chyži stešku.

Každyj večur mišačok

švitit mi na stešku,

se soj odpočinu

na malim berežku.

Jak v komorci švička

plameňom zahorit,

znam, že už oblačik

frajirka otvorit.

Už ňa nožky boľat

od toho chodžiňa,

koli frajiročka povič

zrobime vešiľa?

Nichto otim neznat

že spolu chodime,

ked lem večur milyj

tajni ša schodime.

Povime rodičom

žeby oni znali,

že do dospelosti

už nas dochovali.

Že na vlastnych krylach

už chceme litati,
ditočky jak druhy

budeme chovati.

Ked ša mate radi

my Vam nebranime,

i bohatu svaľbu

diti Vam zrobime.

No žyvot nelechkyj

dobri rozdumajte,

iši ša zo svaľbom

barz neponahľajte.

My už soj rodiče

dobri rozdumali,

lasku až do smerti

zme soj sľubovali.

Červenyj potik

Ľude šelijaky mena

prirodi podavali,

šytky zemli v chotari

svoji mena mali.

Na Hirci, na bereži

abo pid jadlivci,

de pasli korovy

kozy a i vivci.

Veľo takych nazviv

v chotari ekzistovalo,

čom Červenyj potik

bar ňa zaujalo.

Ked dobri popadalo

voda nim stikala,

ale v časi sucha

často vysychala.

Na kinci potoka

taka mala skala,

spidňoj zimna voda

slabo vytikala.

Poľovy čerešni, terňa lisky

v potoci zvyrastali,

čerešňi, terky, orišky

radi zme torhali.

Lem zajaci, siroky

svoji hnizda tu mali,

myšky oricharky

orišky zberali.

Ked ša zemľa zvezla

ša začerveňila,

taka červena

v tim potoci hlina.

Podľa hliny červenyj

červenym ho nazvali,

šytky potoky v chotari

inšak ša volali.

Mena zemeľ, potokiv

už ša zabyvajut,

lem v kronikach zapisano

može dakde majut.

Ruskyj Potik, Tichyj Potik

selam mena davali,

na každe pomenovaňa

dakyj dovod mali.

Spominam, spominaš,

spominame

Spominam, spominame

na perežyty roky,

ne se byli v žyvoti

pevny našy kroky.

Roky molody našy

už davno za nami,

i dobre i zle zme

v žyvoti zaznali.

Škola, zamestnaňa, vojenčina

každoho čekala,

škola vedomosti, vojenčina

disciplinu dala.

Každyj jeden lasku

dajaku zme mali,

nejednoho v žyvoti

divčata sklamali.

Oženili zme ša

divky zvydavali,

pri kaýždodenni roboti

roky nam chtikali.

Diti zme vychovali

o vnučata ša starame,

didu, babo volajut

radisť zosnich mame.

Žyvot krasnyj v každim viku

ked nas nič nebolit,

može vece jak dakoli

soj človek dovolit.

Jakyj takyj dochodok

ale dostavame,

korunky i vnučatom

se dajaky dame.

Lem toto zdravičko

keby nam služylo,

dajako šiň žyvota

by ša už dožylo.

Naj nam Božičko dast

zdravička dobroho,

žeby zme ša dožyli

viku vysokoho.

Eura i centikiv

žeby zme dos mali,

žeby zme za tunše

tovar kupovali.

Spokijna mama

Nebudu ša už vece

nebudu starala,

ditočky do švita

už jem vychovala.

Synove ša poženili

divky zvydavali,

do ciloho švita

ša porozlitali.

Dobri vychovany

i tituly majut,

teper už o mene

oni ša starajut.

Každe ňa ku sobi

chotilo zobrati,

trebalo vnučatka

im opatrovati.

Žeby ša nehnivali

jedno na druhoho,

ja nepidu nikde

zos kraju rodnoho.

A tak mi vo Svidniku

garzonku kupili,

jak ku dobri mami

často tu chodili.

Zdravičko mi služyt

ja rada cestuju,

po šviti ditočky

svoji navštivuju.

Na Kamčatka divka

jedna š vydala,

každyj rik letadlom

jem tam cestovala.

Barz veľo prez rik

jem precestovala,

prepichovu garzonku

druhym jem prodala.

Litajuču babka

vnučatka ňa zvali,

koli ku nim pridu

pisma mi pisali.

Čekam ťa pri Ondavi

Priď. Čekam ťa

tak jes mi sľubila,

budeš pri Ondavi

na mišac smotrila.

Šadi bude ticho

šademe do travy,

barz dobri nam bude

kolo toj Ondavy.

Tam sobi povime

jak my ša ľubime,

a rano na holos

každomu povime.

Žeby ľude znali

že my ša ľubime,

lasku ani rodičom

už nezatajime.

Bude ša radoval

i mišac nad nami,

že my dvoje najkrajšy

tu kolo Ondavy.

I polarka bude
silniše žmurkala,

ľubte ša milenci

daleko do rana.

Nička bude naša

i rybky zaspali,

i ptašky v lozinach

špivati prestali.

Takyj malyj ohnik

sobi naklademe,

do spacoho vaku

dvoje ša vyjdeme.

Jak mišačok povist:

Milenci čas spati,

rano už pri sonci

budete stavati.

Prez nediľu mila

soj odpočineme,

v ponediľok do roboty

zajs čerstvy pideme.

Krasu radi mame

Što je krasne je krasne

krasu radi mame,

neraz do toj krasy

ša zapozerame.

Ked dašto škarede

už nepozerame,

ani škaredy ženy

barz radi nemame.

Ale žena každa

mat dajaka krasu,

i ti najšumniši

trimat len do času.

Toty što tak krasom

druhych neťahame,

ale dobre serce

v svojich hruďach mame.

Što ša z daleka bliskat

ne šytko zoloto,

ked prideme bliže

ta je to boloto.

Bohatych i krasnych

malo na tim šviti,

nekaždyj v čepčiku

mich ša naroditi.

Nelem ľude na šviti

krasu svoju majut,

šytko žyve i nežyve

krasu rozdavajut.

Hory, lisy, doliny

i skaly vysoky,

vodopady, jazera

šumivy potoky.

Na škaredy veci

neradi pozerame,

no priroda zariadila

že šytko tu mame.

Keby bylo šytko krasne

škarede by zme nepoznali,

jak by zme krasu z krasom

potim  rozoznali.

Murjanči hrad

Budujut murjanky hrad

misce soj vybrali,

zos ciloho lisa

ša tu poschodžali.

Jak Čiňane na muri

tyž ša tak motali,

i tak cilyj mur

nedobudovali.

Ale murjanky z lisa

lipšu snahu mali,

prekrasnyj hrad na skali

sobi zbudovali.

Kolaudacia bez chyb

pozvanky poslali,

žeby tot hrad krasnyj

druhym ukazali.

Velika hostina

stoly pid smerekami,

od doboho jidla

až š prehybali.

Po slavnostnim prejavi

vlajku vyvisili,

hranici svoho štatu

presnu vyznačili.

Zrazu ťažka noha

na tot hrad stupila,

do zakladiv cilu

stavbu im zničila.

Toho medveďa od zlosti

na smerť dokusali,

už lem bily kosti

tam z ňoho ostali.

Tiko takych zamkiv

vojny povaľali,

dakotry budovati

iši lem začali.

Okupantiv jak murjanky

zme nepotrebovali,

što človek zbudoval

na dale vaľali.
Deň zosnulych

Peršyj novembrovyj deň

ne takyj jak ostatňi,

vyzdobeny cintoriny

šytky majestatňi.

Deň zosnulych- dušičky

meno dňu zme dali,

každyj dakoho bliskoho

tam zme pochovali.

Vincami, švičkami

hroby zme vyaranžovali,

žeby zme na blizkych

v tot deň spominali.

Žyvy ša stričame

z blizka i z daleka,

neznamy i blizky

ujko abo teta.

Takyj smutnyj deň

na mertvych spominame,

i kradeži, vraždy

v tot deň menšy mame.

Ľude nedumajut

v tot deň na zly činy,

nichto neuražat

bez važnoj pričiny.

Postojime pri hroboch

švičky zapalime,

za ich odpočinok

Bohu ša molime.

Jakyj to dobryj pocit

keby mertvy znali,

že zme nad ich hrobom

ticho spominali.

Zlodiji po dušičkach

nato zabyvajut,

blizkym darovane

z hrobiv odnašajut.

Jaka to neucta

soj nerozdumajut,

i oni na cintorinoch

svojich blizkych majut.

Červena kalina

Rosni sobi rosni

červena kalino,

jak nam posmotriti

je na tebe milo.

Krasne meno kalino

pri kreščiňu ti dali,

podľa tvojich plodiv

i meno ti dali.

Špivanky, basničky

o tobi skladajut,

pid tebe milenci

radi soj šidajut.

Tvoji plody červeny

ptašky radi majut,

nikda nejes sama

z tobom soj špivajut.

Najkajša jes v oseni

cila jes čerevena,

todi už jes zrila

jak dospela žena.

Lem v oseňi holy

konarja zostanut,

no nedovho, bo bilu

prinu dostanut.

Až ked jarne sonce

dobri ťa zahrije,

i tvoje konarja

ša zazelenije.

A tak z roka na rik

pomaly stariješ,

z jari se zelena

potim ščerveniješ.

Každomu dňu večur

i ty zostariješ,

diti zvyrastali

starobu dožyješ.

Tvoje meno kalino

bude spominane,

misto tebe molody

už kalinky mame.

Vypasenyj(a)

Takyj vypasenyj

jak luka v oseni,

zvykli bišidovati

ľude soj na seli.

Toty što kus vecej

kila na sobi mali,

ku luki v oseni
chudšoho rivnali.

Jakoskaj jes schudnul

tlustomu lichotili,
žeby za kila na sobi

ša neurazili.

Od koli švitt švitom

chudych i tlustych mame,

dakotry veľo jime

a nepribereme.

Dachto i od vody

na sebe naberat,

dachto poist veľo

ale nepriberat.

Ani chudych ani tlustych

barz radi nemame,

na športovu postavu

radi pozerame.

Za svoju postavu

nikda ša nehaňbme,

lem ked zdravľa dobre

pana Boha chvaľme.

Za svoju postavu často

i sami možeme,

malyj pohyb, lenivisť

malo športujeme.

Zostaňme jaky zme

i ked ša z nas šmijut,

šelijakoj rasy ľude

na tim šviti žyjut.

Chudyj abo tlustyj

vysokyj abo nizkyj,

človek ku človeku

naj se bude blizkyj.

Snila ša mi

Snilo ša mi v noči
žem ša kraľom stal,

take nevelike

kraľovstvo jem mal.

Otec tam byl kraľom

ale už nevladal,

toto mal kraľovstvo

na mene odkazal.

Do vičnoho kraľovstva

kraľovna odyšla,

trebalo ša ženiti

už doba nadyšla.

Ľude ňa mali radi

divky mi nukali,

ale kraľove vtodi

chudobny nebrali.

V druhim kraľovstvi otec

znamoho kraľa mal,

princezničku jednu

jak zlato tam tam choval.

V tim časi kraľovstvo

mobily nemalo,

poslami na koňoch

spravy zasylalo.

V kraľovstvi zme koňa

dobroho nemali,

posla a i koňa

zme soj objidnali.

Piv roka tam a nazad

draha mu trvala,

v kraľovstvi lem jedna

princezna zostala.

Posol prišol nazad

ručku svoju dala,

Stavaj! sonce vysoko

mama zakričala.

Škoda, že ňa mama

zo sna zobudila,

ani ona ani ja

princeznu nevidila.

Keby ne tot jeden

Keny ne tot jeden

ta bym šťastna byla,

pro toho jednoho jem

šytkych zochabila.

Vojenska uniforma

barz ša mi pačila,

do joho zvodnych oči

jem ša zasmotrili.

Na vysoku vojensku

vo Vyškovi chodil,

ka každy prazdniny

do Svidnika chodil.

V Svidniku na gimnazii
jem zmaturovala,

na vysoku školu

prihlašku jem dala.

Škola muzickych umeni

v Brni ňa prijala,

z Brna do Vyškova

barz blizko jem mala.

Každu nediľu v Brni

zme ša stritavali,

ale zrazu vzťahy

našy zaškripali.

V Slavkovi kolo Brna

z jednom važni chodil,

čim dale ta ridše

na stritnuťa chodil.

Na promociji pozvanku

už jem nedostala,

tota zo Slavkova

už ho cilovala.

Dostala jem pismo

žebym prebačila,

že do joho žyvota

druha už vkročila.

Teper darmo budu

za nim banovala,

keby ne vin jeden

ta bym ša vydala.

Divočka

Taka jem divočka

od mala boľava,

často ku dochtorovi
chodit zomnom mama.

Dochtor za slobodna

z mojom mamom chodil,

toty boli moji

može vin narobil.

Žviduju ša mamy

iši ňa nabila,

že zos mojim ňaňkom

mene porodila.

Žviduje ša ňaňka:

ňaňku jak to bylo?

keby ne ja i mamka

ta by ťa nebylo.

Už je byla ista

že ne dochtor ňaňko,

cholem dobry liky

naj mi davat mamko.

Mamka mu povila

liky mi zabrali,

moji lička červenu

farbu zajs dostali.

Toty boli šelijaky

už poodchodžali,

i chlopci pačiti

ša mi už začali.

Už jem cilkom zdrava

jem doštudovala,

ne jednoho, dvoch

frajiriv jem mala.

Ňaňko ša radoval

no mamka chvorila,

ku tomu dochtorovi

každyj deň chodila.

Ňaňkovi ša nepačilo

zminil ji dochtora,

a od todi mamka

už nam neje chvora.

Horičko zelena
Blizka jes horičko

šerdeňku mojomu,
ked do tebe idu

idu jak do domu.

V jari v liti zelena

jak nevista moloda,

seredinom teče

zdrava čista voda.

Rano ked je rosa

ptašky tam špivajut,

svojim špivom každoho

v liši privitajut.

I vodička hurkoče

jak keby povidala,

dobri, že jes prišol

ja ťa už čekala.

Vodičky ša napju

teče lisom zdrava,

i zelena žabka

už ša vykupala.

Serny i jeleňi

už poodchodžali,

len mušky veselo

nad vodom litali.

I koriňa stromiv

vlahy soj nabralo,

takyj žyvot v liši

unas skoro rano

Vitrik soj poduvat

hrat ša z listočkami,

pastusi tu choďat

rano z korovami.

Lem v oseni horičku

jakos posmutnije,

ked listok po listočku

na zemľu zlituje.

Pid perinom bilom

bude zimovala,

žeby v jari krasu

zelenu nam dala.

Na našim jaročku

Na našim jaročku

husky ša kupajut,

Križlivsky paribc

frajirky hledajut.

Hledajut, hledajut

dalše od jaročku,

každyj choče mati

šumnu frajiročku.

Husky na jaročku

už ša vykupali,

paribci frajirky

dale soj hledali.

Husky na jaročku

dale ša kupali,

divčata zo sela

čudži jim pobrali.

Tak vam treba tak

husky zagagali,

čom ste šumny divky

zo sela soj dali.

Teper soj hledajte

až poza Ondavu,

može natrafite

na dajaku staru.

Pizno soj priznali

že plano zrobili,

že divky zo sela

sobi necinili.

Divky tak jak kvitky

skoro nevyrastajut,

čom toty paribci

tak soj vyberajut?

Koli už paribci

po rozum pridete,

kotra ša vam pačit

čom jej neberte?

Ani jedena za vami

nebude čekala,

kotryj ša ji pačit

toho bude brala.

Zlata ošiň

Že bude krasna ošiň

nichto napred povidal,

že zima skoro pride

každyj tak povidal.

Listočky zo stromiv

iši neopadali,

ani ranny morozy

iši nezačali.

Polovička novembra

nepadat, nemrholit,

po suchi dražočki

každyj sobi chodit.

Jabka na jabloňach

iši ša trimajut,

bohatu urodu

zahradkari majut.

Taku bohatu urodu

davno zme nemali,

pid ťarchom konarja

lem ša ohynali.

Na prezimovaňa stromy

zme soj orizali,

i lisťa zu pid stromiv

už zme vyhrabali.

I solnečko tepla

kus soj ušporilo,

žeby ša kožuchy

iši nenosilo.

Zo zahorodok uroda

davno pozberana,

po regaloch v pivnici

už poukladana.

Keby Michalove lito

dovše nam trimalo,

jak by ša nam staršym

leheňko dychalo.

Frajiročko moja

Frajiročko moja

až na druhim seli,

čom to mi ku tobi

dražku  zahatili?
Pered vašom chyžom

paribci čekajut,

kadi do vas chodžu

to iši neznajut.

Vidžu ja z daleka

de na ňa čekajut,

a ja se tam pridu

deň a nečekajut.

Vaša stara jabliň

moji stopy kryje,

se ked na ňu vyjdu

lisťa ňa zakryje.

Ked oni odyjdut

zyjdu sobi dolu,

dverci v zahorodci

ticho soj otvorju.

Znam ja milyj dobri

čom na ťa čekajut,

moju ručku davno

od mene žafajut.

Mamki jem povila,

žeby nepovolila,

že ja svoju ručku

lem tobi sľubila.

Moja mamka dobra

slovo dotrimala,

ani jednoho večur

ku mi neprijala.

Dobri, že ťa milyj

iši nedostali,

že chodiš prez jabliň

ša nespodivali.

Pomyjami z mamone

raz zme ich obľali,

žeby našu chyžu

už nevartovali.

I ľude zo sela

ša z nich vyšmijali,

či pomyji našy

im posmakovali.

Nemusiš prez jabliň

od teper choditi,

možeš sobi dveri

šmilo tvoriti.

To je ono!!!

To je ono, to je ono
ne šytky kričali,

ked puta socializmu

u nas ša lamali.

Namesťa preplneny

za ruky zme ša trimali,

demokraciu vytuženu

zme oslavovali.

Na znak vyťazstva palci

de „V“ rozťahnuty,

i ked dakotry od zimy

zme byli stuhnuty.

Kľučami zme čerkali

pri serci nas hrilo,

že po dovhych rokoch

ša to podarilo.

Zrazu želizna opona

pered nami nestojala,

jak petrehnita plachta

tak ša roztorhala.

Kusky koľačoho drotu

na pamiatku brali,

na zapad hranici

už voľny zostali.

Jak keby nenavisť

deskaj ša stratila,

ľude ša objimali

jak jedna rodina.

Vytuženu domokraciu

už zme budovali,

nešytko ša splnilo

jak nam sľubovali.

Opasky zme priťihovali

ťažky časy nastali,

dobry a i plany

roky ša stridali.

Devjatnacet rokiv

od nežnoj uplinulo,

že zme už slobodny

to sa nam splnilo.

Eurospka Unia

nova euromena,

devjatnacet reokiv

a jaka to zmena.

Umely serdečka

Ponukal mi chlopec

cile serce svoje,
za odmenu prosil

vin serdečko moje.

Od mala jem byla

divočka chorľava,

ja vlastne serdečko

už svoje nemala.

Umele serdečko už

v moji hrudi bije,

ale tak jak vlasne

i ono miluje.

Chlopcovi odpoviď

taku jem davala,

što odpovisť nato

dovho jem nečekala.

Jakyj osud divčino

zme oboje mali,

umele serdečko

take i mi dali.

Serdečka umely

laskom zahorili,

jak keby od davna

ku sobi patrili.

Jaka to nahoda?

prijmu serce tvoje,

i toto što ja mam

na se bude tvoje.

Može našy serdečka

davno ša poznali,

zato jedno druhe

tak dovho hledali.

Ale už ša našli

teper budut spolu,

raduju ša milyj

dam ti ručku svoju.

I toty umely milyj

lasku soj hledali,

le keby nam dovho

biti vytrimali.

Bilyj kiň

Na bilim koňovi

Michal zvyknul proti,

žeby mali radisť

z ňoho maly diti.

Ked mat Michal meniny

nese ša bilije,

i sonce zubate

slabo už nas hrije.

Ale toho roku

Michal nas nesklamal,

na bilim koňovi

veselo pricvalal.

Zemľa už bohatu

urodu vydala,

bude cilu zimu

soj odpočivala.

I vivsa pro koňa

dos ša urodilo,

bude ša mu dobri

po šnihu chodilo.

Michal ho pro koňa

nebude žaloval,

cilu zimu bude

dobru prikrmoval.

Už mat pripraveny

pro ňoho sanočky,

každyj deň povozit

po šnihu ditočky.

Kotry ša nezmisťat

svoji sanky majut,

na nich ša z berežka

každyj deň spuščajut.

Žaby pered burkom

Jak žaby pered burkom

tak ša rozkvakajut,

ked ša sered sela

baby poschodžajut.

Chto im pride na jazyk

toho ohvarjajut,

dakotry na jazykoch

i mozoli majut.

Vekšinu molodych

že haňby nemajut,

že i sered sela

sa už objimajut.
Lem soj ohvarjajte

my ša zašmijeme,

i bez vašych reči

choditi budeme.

I vy tak chodili

i vas ohvarjali,

jak keby inšakoj

roboty nemali.

Mušat znati šytko

što ša v seli dije,

iši i palinky

chto tiko vypije.

Kotryj ženu bil

a jak ša hadali,

horcami za sobom

po dvori metali.

V takim malim seli

nič ša nezakryje,

znajut chto koli

perinu odkryje.

To už takyj dar

pri narodžiňu dostali,

žeby tak jak žaby

po seli kvakali.

Ked ša rozkvakajut

tak jak na jarmaku,

znajut tiko v každi

je holovci maku.

Može kuščik na tim

by ša pohadali,

može doopravdy

by ho rachovali.

Spivajte paribci

Špivajte paribci

spolu z divčatami,

žeby zme vas v seli

se večur sluchali.

Dakoli bylo zvykom

na mist ša poschodžali,

prekrasny ľudovy

špivanky špivali.

I harmonikar v seli

se dakyj ša narodil,

na harmoniki špiv

hudbom doprovodil.

Do piznoho večera

harmonika hrala,

až pokaľ ich varta

z mosta nevyhnala.

Litny teply večery

oblaky zme otvorjali,

pri špivi jak v perinci

stary usinali.

Od davna už na mosti

molody nešpivajut,

na uchach sluchatka

svoju hudbu majut.

Teper i zaľubenci

prednosť baru dajut,

moderna muzika

moderny špivajut.

Ľudovy špivanočky

nam staršym chybujut,

sem tam v televizii

daky vynovujut.

Večur po selach

už tichy byvajut,

už ani vorony

nad selom nelitajut.

Časy ša miňajut

z nima i molody,

chto by chodil špivati

večur kolo vody.

Voda žaluje

Voda na sud ledy

v zimi žalovala,

že je cilu zimu

pid ledom sputana.

Ťažko ša mi dychat

i ryby nadavajut,

o roztipiňa ledu

i oni žadajut.

Skoro pjať mišaciv

po sudoch chodili,

že ťažko ša dychat

to nepochopili.

Na najvyšyj sud

z rybami ša odvolali,

bo m toty niššy

pravdu neuznali.

Žeby ša dohodli

v zimi z rybarami,

žeby im do ledu

diry navrtali.

A tak voda čekat

až do teploj jari,

žeby nas ňom ledy

sami popraskali.

Jak sonce zahrilo

ledy zastonali,

už im bylo jasňi

že dopanovali.

Tam de popraskali

voda ša vyľala,

krihy jak švabliky

od zlosti lamala.

Za toto vezenie

ša im vypomstila,

krihy ša branili,

no nepovolila.

Na prirodu sudy

paragrafy nemajut,

bo priroda pani

sudy otim znajut.

Nezabudu na tot deň

Nezabudu na tot deň

mamka povidala,

pori porodi veliky

bolesti jem mala.

Na tot Božyj švit

dvi ste ša tiskali,

až dvome dochtore

pri tim pomahali.

Až cisarskym rezom

von ste ša dostali,

od radosti obi

ste ša rozrevali.

Do tretici z vami

i ja poplakala,

žem tot porod ťažkyj

už za sobom mala.

Takoj peršu bitku

v žyvoti ste dostali,

dochtori zadočky

kus vam poľapkali.

No obidvi zdravy

radisť jem z vas mala,

lem moločka pro dvi

barz malo jem mala.

Rosli ste jak z vody

i dobry ste byli,

malo bylo noči

že ste ňa zbudili.

Už od mala jem vas

ťažko rozoznala,

lem podľa cumlikiv

každa inyj mala.

Ked už ste do školy

spoločni kračali,

škoľari ani učiteľ

vas nerozoznali.

Prekrasny i dobry

divky ste zvyrastali,

ani paribci vas v seli

nerozoznavali.

Roždestvo

Ked šnich vrzgat pid nohami

nebo jasne, pošate zvizdami,

i mišac jasniše šviti

soj midži zvizdami.

Deskaj daleko, daleko

ditina zaplakala,

najjasniša zvizda

smer ukazovala.

Narodil ša chlopčik malyj

Isus mu meno dali,

teplym dychom ovečky

stajňu zohrivali.

Do Betlehema tota zvidza,

smer ukazovala,

de solodkym moločkom Isuska

Maria plekala.

Narodil ša Isus Christos

Anheli špivali,

do Betlehemu krali

dary prinašali.

Taka krasna, ticha

tota nička byla,

ked šveta Maria nam

snya porodila.

Takoho spasiteľa

už davno čekali,

žeby hlasal slovo Bože

zme potrebovali.

Tota krasna, ticha niť

novu nadij dala,

slava vo vyšnich Bohu
švitom ša ozvala.
Každyj rik oslavujeme

Isusa Christa narodžiňa,

pri sviatočnim stoli

schodit ša rodina.

I ked šnich nevrzgat

može pid nohami,

ale lasky, mir, pokij

vladne midži nami.

Očko dvacetjeden

Kartare, karbanici

ked ša poschodžajut,

do hry novy karty

se na stil davajut.

Fajer abo očko

partijin stary hrajut,

zaisteny stoly

v korčmi svoji majut.

Neradi ked do hry

dachto kibicuje,

nejeden poza ucha

kibic vyfasuje.

Raz i mene staršy

do partiji vžali,

vyhral jem na sporti

dobri otim znali.

Nikda hazard nehram

ale ňa presvedčili,

že šytko tu prohram

to pevni virili.

Z počatku jem prohraval

zle to vypadalo,

z npiňaženky po kus

korun ubudalo.

Raz jem dostal eso

v banku korun veľo,

už prišol tvoj čas

štoskaj mi hovorilo.

Jednu kartu jem poťach

pomaly pidťahuju,

od radosti dva esa

na bank vymituju.

Na esa smotrili

skoro skamenili,

na moji nahodi soj

zuby vylomili.

Žeby jem hral dale

šytky ňa prosili,

od todi pri hazardi

už ňa nevidili.

Čom jes ša divčatko...

Čom jes ša divčatko

tak skoro vydalo,

za slobodom svojom

budeš banovalo.

Taka molodeňka

išis nedivčina,

už jes sobi jarmo

na karch zavisila.

Čom to voja mama

takyj suhlas dala,

že molody lita

tak ti dobabrala?

Nechotila ja ša iši
skoro vydavati,

molodeňky lita

chcelam užyvati.

Pritrafil ša bohač

mamka privolila,

nesmotrila nato

že už mam frajira.

Ne jeden, ne dvi

nočky jem preplakala,

nechotilam staroho

mamka mene lala.

Mamko moja povič

čom jes to zrobila?

pre toho staroho

stratilam frajira.

Dobri ti divočko

dobri pri nim bude,

to najvekšyj bohač

povidajut ľude.

Newchoču ja mamko

muža bohatoho,

ked jes mi zobrala

serdečku miloho.

Budu ťa do smerti

mamko preklinala,

žes ňa za staroho

molodu vydala.

Dokosil jem ďatelinku

Pokosil jem ďatelinku

lihaj ženo pid perinku,
nelehnu ja pid perinku

mam zachpatu hneskaj linku.

Veľo hovoriv jes mala

ked ša ti linka zapchala?

Včera v nočim iši

dobri fungovala.

Ty hlupačku milyj

my taku chorobu mame,

linku každyj mišac

raz zapchatu mame.

Linka sama ša vyčistit

šadi do okola,

bude jak po generalki

skoro tak jak nova.

Potim lehnu pid perinku

uvoľňu ti cilu linku,

možeš jak chceš prepinati

linka bude fungovati.

Ale mužu pozir davaj

žeby nezachopila,

nebudu generalku

u dochtora robila.

Moda dvoje, troje

šytko ša planuje,

každyj svojuá ženu

jak zlato šanuje.

Totu nič nemusiš

mužu hamovati,

tiko chceš hovoriv

tiko možeš mati-

Potim bude linka

se jak vynovena,

na šytky hovory

bude pripravena.

Obecny bubnari

De už toty časy

ked rozhlas zme nemali,

v selach bubenici

spravy roznašali.

Ťažko by ša v seli

dašto oznamilo,

bubenika selo

každe soj volilo.

Za obecny koruny

buben zakupili,

chto mal silnyj holos

toho soj zvolili.

Ked po seli zabubnoval

ľude zvychodžali,

što je nove v seli

pred domom sluchali.

De bylo male selo

veľo ša nenabubnoval,

se z jednoho misca

spravy oznamoval.

Što mat oznamiti

na papiru mal,

bo lem toho dali

što čitati znal.

Davat ša na znamosť

každomu jednomu,

do dvoch dni zaplatiti

treba daň dohovu.

Chto kontigent jajec

nemat odovzdanyj,

može byti za nich

na okres ťahanyj.

Žeby každyj psa

mal priviazanoho,

chto nebude mal

strilit ša do ňoho.

Vecej takych sprav

na zašmijaňa bylo,

zato i veselo

na tych selach bylo.

Večurky

Na večurky po selach

už lem spominame,

teper už domašne

polotno netkame.

Konopi len

gazdove pestovali,

po večeroch ženy

na kudeľoch prjali.

Se do druhoj chyžy

ženy ša schodili,

toty zimny večery

barz vesely byli.

Dobra nalada, sranda

do rana trimala,

nejedna prjadivo

rozmetane mala.

Sered chyžy pizniše

krosna už stojali,

polotno, pokrivci

zos rjand ženy tkali.

Prekrasny ľudovy kroji

ženy šyti znali,

farebnymi nitkami

vzorky vyšyvali.

I ľudovy kroji už

pomaly zanikajut,

podľa mody hneskaj

už ša oblikajut.

Lem na slavnosti

kroji hnes trimame,

abo po muzeach

na pamiatku mame.

Toty krasny kroji

i hodnotu mali,

do nich našy mamy

svoje serce dali.

Zato radi spominame

jak bylo veselo,

večurkami žylo

skoro každe selo.

Zakerna choroba

veľo ľudi na šviti

na choroby umerat,

dakotry vyličat

na druhy lik nemajut.

Veľo ľudi dakoli

na mor umerali,

pak zakernu chorobu

tuberu poznali.

Ked vynašli lik

veľo ša zachranilo,

že to panska choroba

ša ji hovorilo.

Pomahal pinicilin

hory pomahali,

lem na pľucach fleky

dakotrym ostali.

Ale prišola choroba

rakovinom jej nazvali,

chto vynajde lik

suťaž vypisali.

Tiko važyt kila

tiko zlata dostane,

zlatym pismom meno

bude zapisane.

Svoju daň vyberat

denni rakovina,

umerajut stary

často i ditina.

Zdravy potraviny- pišut

že už vyrabľame,

ta od čoho potim

rakovinu mame?

Alkoholu, fajčiňu

šytku vinu davame,

ale chemikaliji

už nespominame.

Pokaľ ša najde vedec

što tot lik vynajde,

veľo raz iši sonce

za horičky zajde.

Pro kozu ša bili

Smotrit cap na kozu

lem tak spoza buka,
bo cila holova

jak mich opuchnuta.

Koza ho vidila

ša ho nevšimala,

čom holova opuchnuta

dobri ona znala.

dvome capi pro ňu

strašni ša pobili,

dobri, že tot suboj

iši perežyli.

Najkrajša je v seli

capim ša pačila,

nejedna dvojica

už ša pro ňu bila.

Koza krasavica

a i študovana,

po seli soj capiv

sama vyberala.

No najlipšych capiv

mali Belejivci,

často ju volali

do nich pid jadlivci.

No križlivsky capi

jej tam nepustili,

kozu tak jak zlato

na pastvi stražyli.

Što mala robiti

ked ju nepustili,

a toty križlivsky

ša ji nepačili.

Jeden gazda kupil

capa na jarmaku,

rodokmeň vin mal

až deskaj v Lendaku.

Chpali soj do oka

takoj ša zaľubili,

každyjvečur tajnňi

v seli ša schodili.

Otim ostatni capi

ša iši nedoznali,

porjadnu priučku

by mu zato dali.

A tak ša zo sela

oboje vysťahovali,

ale nichto neznat

že či ša pobrali.

Jak trava pid ksom

Jak trava pid kosom

slzy mi padali,

ked moho miloho

za vojačka brali.

Dovhom na tot listok

smutni pozerala,

nejedna divočka

bude hnes plakala.

Nejem peršyj mila

što zaraň rukuje,

armada molodych

ľudi potrebuje.

I mi smutni bude

a jak kebys znala,

tot ročok vyrimam

ked budeš čekala.

Plakal by jem z tobom

no haňba plakati,

ojaci zo špivom

mušat rukovati.

Za rik odlučiňa

laska nam spevňije,

každe jedno pismo

serdečko zahrije.

Každyj deň na sebe

v duchu spomjaneme,

pride dovolenka

doma ša stritneme.

Lem soj našu lasku

jak poklad trimajme,

bo serdečka spolu

zvesti ša nedajme

Toto ročok ubihnul

laska pokračuje,

ked ša nič nestane

svaľba ša planuje.

Na jarmaku

Bylam na jarmaku

povidat Maria Haňi,

taky kožuchy jes nevidila

jaky prodavali.

Jeden ša mi pačil

jem oprobovala,

jak kraľovna Haňo

tak jem vypadala.

Ženy što tam byli

na mene pozerali,

jak keby na mene

kožuch zrychtovali.

Ani jem ho zo sebe

Haňo nedavala,

či neide už muž

lem jem pozerala.

Muž ňa ani nepoznal

v tim novim kožuchu,

davaj piňažeňku!

naťahla jem ruku.

Tiko stojit kožuch

jem ša nežvidovala,

ani predavačka

mi nepovidala.

Tiko stoit kožuch?

žviduje ša muž,

jak povila cenu

odpala jem už.

Ked ňa tam prebrali

kožuch jem nemala,

až muž mi vyšvitlil

že čom jem odpala.

Piv miliona korun

za kožuch prosila,

zato jak mich bandurok

tam jem ša zvalila.

Takyj kožuch Haňo

ne pronas zo sela,

v takym kožuchu by jem

nebyla vesela.

Milionari pro ženy

dorošy kupujut,

korun majut veľo

ta ich rozmitujut.

Ne taky kožuchy Haňo

my nenašporime,

ale z holym zadkom

iši nechodime.

Indijanskyj pohrib

Prišol zajac domu

a chvalit ša mami,

jak vybabral hneskaj

zos poľovnikami.

Včera našoho dida

do lovišť poslali,

ale už tma byla

ta ho nehledali.

Ja pozeral spoza buka

jak na ňoho striľali,

veľo brokiv do chudaka

veľo vystriľali.

Rano dida jem našol

ľuto mi ho bylo,

što keby jak indiana

dida ša spalilo?

Suche rižďa jem nanosil

položyl jem dia,

že pid nim pidpaľu

okolo obida.

Ale poľovnici mamo

tyž dida hledali,

že spit na tim rižďu

tak sobi dumali.

Taku striľbu mamo

iši jes nevidila,

od tych brokiv vatra

sama ša zapalila.

Z kamaratom mamo

nato zme pozerali,

jak na ražňi nad ohňom

dida obertali.

A tak z našoho dida

lem kosti zostali,

z kamaratom do zemli

zme ich zakopali.

Jak ša dostal tam

docho špekulovali,

že asi pitľaci soj

obid rychtovali.

Na didovim meši

sobi pochutnali,

ale veľo brokiv

z mesa vypľuvali.

Nebudu ša už

Nebudu ša ja už

vecej vydavala,

bom mužička svoho

na ďaku dostala.

Sem tam ša pohadame

ale rozum mame,

vecej lasky v serdečku

hniv malo pozname.

Často pozerame

manželstva v televiziji,

jaky ľude majut

rozny pataliji.

Lasku až po hrob

sobi sľubovali,

na takych je veľo

sľub nedotrimali.

Hadajut ša, rozvodžajut

što manželstvo neznali?

ta našto ša potim

do manželstva dali?

Z lasky ša nevžali

ked ša rozvodžajut,

jak to svoji diti

potim vychovajut?

V takich rodinach diti

lasku nepoznajut,

ked každyj deň hatky

rodičiv sluchajut.

Nečuduju ša potim

že ša rozvodžajut,

bo už v serdečkach lasky

ani kus nemajut.

No serdečka uprimny

ked soj slovo dajut,

toty až po hrob

v laski vytrimajut.

Ružovy okuľari

Chto na žyvot pozerat

prez ružovy okuľari,

tomu nevidno často

ani ušmiv na tvari.

Šytko vidit ružove

robit soj starosti,

čom to ryba mat

tyž ružovy kosti.

Žyje z toho što mat

nemišat ša do ničoho,

tot ružovyj švit

je dobryj pro ňoho.

Što pravda, što klam

nad tym nerozdumuje,

na jedno i na druhe

holovom prikyvuje.

Toty ľude svij

ružovyj švit majut,

što ša dije kolo nich

ani nevnimajut.

Nošat ľude okuľari

ale neružovy,

každyj deň starosti majut

povyše holovy.

Cez diopteriji oni

na žyvot pozerajut,

že žyvot nelechkyj

dobri oni znajut.

Zo žyvotom znajut

ša popasovati,

nekaždyj deň človek

može ša radovati.

Vesely i smutny dni

v žyvoti ša stredajut,

i neprijemny veci

často ša stavajut.

Tiko ľudi, tiko osudiv

v tim žyvoti mame,

no žyvot je boj

zbraňi neskladame.

Zajs ročok za nami

Zajs ročok za nami

tak roky ša stridajut,

do novoho roku ľude

nadiju vkladajut.

V štati i v rodini

strajy prehodnotime,

de zme urobili chybu

že už nezrobime.

Zos velikom slavom

staryj vyprovadžame,

iši z vekšom slavom

tot novyj vitame.

Veľo šťasťa, zdravľa

sobi zaželame,

perlive šampanske

ku ustam znimame.

Nekaždomu ša vydaril

tot što už za nami,

dufajme, že bude lipšyj

tot što pered nami.

Zabuďme na nezhody

v tim starim ročeňku,

pomirme ša z každym

podajme ručeňku.

Žyjme v laski v zhodi

midži narodami,

nehledajme svary

midži etnikami.

Jak by bylo dobri

v laski nažyvati,

jak jedna rodina

denni ša stričati.
Nič nestojit v drahi

žeby tak nebylo,

žeby ša na šviti

ľuďom dobri žylo.

Naj polotici konečňi

ruky soj podajut,

zahraničnym sporom

naj červenu dajut.

Otvorme soj naruč

jak otvorjame hranici,

žeby nestojali

už na nich colnici.

Žeby zme byli bohaty

šytkoho dosť mali,

ale čestnom robotom

a ne podvodami.

Šytkym tym nerečam

už dajme červenu,

laski, spravodlivosti

se dajme zelenu.

Červena špekulantim, vrahom

žeby se švitila,

žeby pravda na šviti

už raz zviťazila.

Žeby ste z hnivnikami

soj ruky podali,

žeby ste ša v novim roku

z nikym nehnivali.

Veľo tužob i želaňa

každyj jeden mame,

lem od nas zaležyt

jak ša zachovame.

Chto byl dobryj v starim

nikomu neuškodil,

tot bude spokijnyj

i v tim roku chodil.

Želam  šytkym zdravičko

do novoho roku,

žeby nas šťasťa stričalo

se na každim kroku.

Naj se šviti zvizda

tota jasna naša,

to je pro vas želaňa

od Jožka Andraša.

Nevinovana koza

Skoro rano dido

luku pokosili,

kosu soj na slivku

jak se zavisili.

Baba iši dojili

raňajky meškali,

dido soj pid slivkom

kuščik podrimali.

Žeby baba dida

z drimot nerušyla,

povnyj hornec moloka

ku ňomu položyla.

Dido ša zobudili

moloko vypili,

perevernutyj hornec

v travi zochabili.

Lehli sobi nazad

dobri ša im spalo,

až mečaňa kozy

zo sna ich prebralo.

Perevernutyj hornec

jak baba vidili,

dumali, že koza

do ňoj ša pustili.

Dvi palici baba

na koži zlamala,

dobri, že ji kosti

tam nedolamala.

Čom tak biješ kozu

što vyparatila,

nevidiš! moloko

z horca ti vypila.

Solodke moloko babo

už je v mojim brichu,

nevinni jes tu

narobila kriku.

Teper babo znaš

čom jes ša nežvidala,
koza nevinovata

a bitku dostala.

Už lem spominame

Každa krajina mala

dakoho ubojnika,

my mali slavnoho

Jurka Janošyka.

Na vivčim moloku diti

v Terchovi chovali,

chlopi jak smereky

silny vyrastali.

Chudobnyj to kraj

ale krasa nevidana,

mama Jurka Janošyka

tyž na nim chovala.

V panensky prirodi

molody vyrastali,

zbojnicky chodniky

iši nepoznali.

Od rana do večera

na panskim robili,

za poctivu robotu

neraz gazdu bili.

V Jurkovi horjača krov

od mala kolovala,

na zbojnicky chodničky

pravda ho volala.

Jak molodyj junak

družynu zorganizoval,

z panami porjadok

zrobiti rychtoval.

Na vysokych skalach

ked vatry horili,

zo strachom panove

z kašteliv smotrili.

Horše ked na zamok

listočok dostali,

trojrohyj na valaški

jim ho posypali.

No nehoril tot zamok

ale v ruhi stolici,

taky prefikany

už byli zbojnici.

Keby Jurka Janošyka

virny nezradili,

zamky i kašteli

by ša preridili.

Krista zradil Judaš

Gajdošyk Janošyka,

pri tim jili guľaš

z jednoho kotlika.

V tych najlipšych rokoch

Janošyka poimali,

šibenicu z hakom

mu porychtovali.

Rozsudok byl krutyk

panove rozhodovali,

bo ša jak čort kresta

panove bojali.

Hrdo stojal pid šibenicom

kolina ša ju nepidlamovali,

jak tancoval odzemok

usta otvorjali.

Ale ho katove tam

na hak nedostali,

vyskočil na ňoho sam

ľude zaplakali.

Keby kus vytrimal

sloboda ša bližyla,

cisarovna Jurkovi

milosť udilila.

Sobota
Sobota, sobota

sobeteňka mila,

povič čom mi mila

zradu pripravila.

Ked každu sobotu

večur ňa čekala,

žeby jem nechodil

dnes mi odkazala.

Nebanuj šuhaju

to nebyla mila,

ona v svojim serdci

tebe nenosila.

Nosila druhoho

tebe lem klamala,

ked peršyj neprišol

todi ťa čekala.

Ked ša pohnivali

tebe zavolala,

žeby mu žarlivosť

do serdečka vľala.

Nemaš šuhaj nemaš

začim banovati,

m slušne divča možeš

teper soj hledati.

Ne šytky divčata

virne serce majut,

toty što falošne

lem soj preberajut.

Toty falošnici

što laska neznajut,

de kotryj ša dast

ta toho oklamut.

Dobro, že ťa dovše

za nis nevodila,

iši ji poďakuj

že dobri zrobila.

I pro tebe virne

serdečko ša najde,

nichto z falošnosťom

daleko nezajde.

Vychovala sviňu

Dvaapivmetrovu sviňu

gazdyňa vychovala,

lem toto najlipše

žerti ji davala.

Gazda ša z ňom vadil

jak ša o ňu starala,

jomu jak pomyji

se jidlo davala.

Mužovi se povidala:

Posmoť ša na sebe!

už nevidiš pro brich

ani pered sebe.

Keby jem ti jidlo

jak sviňi davala,

potim by ša postiľ

pid nami zlamala.

Znaš, že od tych pomyj

ženo nepriberam,

ale od pivečka

bo ja miru nemam.

Ale budu chudnul

pivo zdorožalo,

veľo chlopiv v seli

piti perestalo.

Dobri rozdumuješ

vidno žes nehlupyj,

ale do roboty

barz jes mužu tupyj.

Zavolaj mesara

sviňu zabijeme,

jak panove našy

isti už budeme.

Cilyj rik budeme mati

kraľovsku hostinu,

do Ristva vychovam

iši vekšu sviňu.

Naj ľude zaviďat

jak sobi žyjeme,

každyj tyždeň raz

do korčmy pideme.
Uvaha nad žyvotom

Že život korotkyj

tak sobi dumame,

ročeňky chtikajut

my ich nevnimame.

Ked človek molodyj

zo žyvota ša raduje,

šytko choče znati

snažyt ša študuje.

V molodosti roky

jak keby stojali,

lem na Silvestra zname

že novyj v kalendari.

Zavidime staršym

že veľo toho znajut,

oni molody roky

už za sobom majut.

Veľo toho perežyli

skušenosti majut,

taky isty roky

i na vas čekajut.

Ne každomu v žyvoti

šytko ša vydarit,

i tot najrozumnišyj

daku chybu spravit.

Nelaskat ša z nami

jak mama laskava,

ked nam z hrudi moločko

solodke davala.

Na vlastny nohy rodiče

šytkych nas postavili,

žeby zm ša v žyvoti

nichto nestratili.

Smutny i vesely

roky ša stridali,

ale toty smutny

v pamjati zostali.

Jakyj žyvot korotkyj

v starobi pozname,

ked tam de vičnyj pokij

po jeden odchodžame.

Neklopkaj už

Neklopkaj, neklopkaj

už na naš oblačok,

ani rano ani večur

ked vyjde mišačok.

Už jes na oblačik

Janičku doklopal,

od teper už druhyj

bude večur klopal.

Bo ty silno klopkal

rodiče stavali,

pro tvoje klopkaňa

už spaňa nemali.

Žeby jes neklopal

mi ťa zakazali,

rano do roboty

barz skoro stavali.

Nebuď hlupa mila

davno ša pozname,

od teper soj signal

už inakšyj dame.

Rodiče slavika

radi posluchajut,

i keď do roboty

tak skoro stavajut.

Budu piskal dovše

žeby zadrimali,

a ty namaž dveri

žeby neškripali.

Tak už budu chodil

mila žebys znala,

jak zapiskat slavik

žebys otvorjala.

Možeš už piskati

z večera do rana,

našy dveri nebudu

už ti otvorjala.

Dovho zme chodili

no už nebudeme,

jedno na druhoho

skoro zabudeme.

Rodiče rozhodli

a ja suhlasila,

do našoho domu jem

druhoho pustila.

Už ťa mame €uro

Už ťa mame €uro
tak dovho čekame,

€urocentikami

sobi začerkame.

Rodina budeme

z tyma što ho majut,

ostatňi na €uro

iši lem čekajut.

De trebalo stovku

lem tri €ura dame,

jak šytko zlacnilo

sobi podumame.
Eurokalkulačky panove

pro nas vydumali,

žeby obchodnici
nas neoklmali.

Klamati nebudut

cent dvihnut hori,

dorohšyj chlib, maslo

bude už na stoli.

Ona ani do teper

ľude neklamali,

jak chotili ceny

tak soj zvyšovali.

Ale vlada sľubit

že zaurjaduje,

z tyma što zvyšujut

že  ša porachuje.

A my im virime

šytky, že tak bude,

že klamati u nas

už nichto nebude.

Ceny pidut dolu

a platy na horu,

nebudeme mati už

sodomu-gomoru.
Keby ša pan premier

toto naplnilo,

do žyvotni premierom

by ša vas volilo.

Ministri i poslanci

šytky by zostali,

ostatni vladnuti

by ša už nechpali.

A tak vitaj €uro

už ťa v rukach mame,

€urocentikami

sobi začerkame.

Staroba

Stary ľude sobi

starobu užyvajut,

každa druha nediľa

midži tym šveto majut.

Toty što hodni choditi

lito soj užyvajut,

o vnučata svoji

radi ša starajut.

Što choďat o paličkach

vonku odpočivajut,

v parku na lavočkach

znamych stričavajut.

Skorše zbihne deň

pri družni bešiďi,

abo na navšetu

zajdut ku sušiďi.

Dakotry o nakup

iši ša starajut,

z ťažkymi tažkami

z obchodu kračajut.

Noči pro nich dovhy

spanok slabyj majut,

o svojim žyvoti

často rozmyšľajut.

Dakotry isti nehodni

protezy netrimajut,

na tekuti stravi

jak diti ša chovajut.

Horša pro nich zima

reuma kosti lame,

koli pride lito

tužobňi čekame.

Lem z boka na bik

ša perevertame,

i kašeľ nas trapit

slabše dočuvame.

Horše ked na likoch

žyvot utrimujeme,

čekame na tot deň

koli odyjdeme.

No nič nezrobime

raz pride tot konec,

ked na kinci jak v rozpravci

zazvonit nam zvonec.

Plynova kriza

V poslednich dňoch ťažky

časy zme perežyvali,

Rusi plynu koleska

nam popaperali.

Veľo škody narobil

tot vypadok plynu,

i zavody išli

jak motor na piv plynu.

Politici našy

robili što znali,

žeby zme plyn do nas

jak bylo dostali.

Moskva, Kijev špecial

Putin z Timošenkovom,
nič nam nepomohli

krutili holovom.

A tak našy zasoby

skoro ša miňali,

od Europskoj uniji

pomič zme žadali.

Ani z jednoj strany

slovo nam nedali,

jak ša hvarit ľudovo

za nis nas ťahali.

Veliky podniky

krizu perežyvali,

ale v domacnosťach

krizu zme nemali.

Lital vladnyj špecial

šytko ša robilo,

žeby ša dodavku

plynu obnovilo.

Jak vidno ta braťa

ša na nas vykašľali,

jak struny na hušľoch

nervy napinali.

Zname soj predstaviti

jak by to dopadlo,

keby krizove obdobie

kus dovše trimalo.

Zima by nam byla

načim by zme varili?

ked atomku v Bohunicach

zme už odstavili?

Ale tota kriza

už je zažehnana,

lem keby ša často

neopakovala.

Česi našy braťa

bratstvo potverdili,

oni zo svojich zasob

plyn do nas pustili.

Trebalo nam toho

že zme ša rozhodli?

jak by zme v uniji

dobri spolu žyli.

Jak ša malo stati

ta i tak ša stalo,

todi zos unijom

ša nepočitalo.

I z Rakušanami zme

plynovod spojili,

a i zos vychodu

plyn znovu pustili.

Vznik uniji

Marks, Endels, Lenin

v spisoch svojich pisali,

žeby maly štaty

spolu ša zlučovali.

Od koli šude na zemli

svij žyvot začali,

menšy grupy do vekšych

ša už zlučovali.

I kočovny kmeňi

tak ša spojovali,

žeby vlastnyj štat

tak jak druhy mali.

Vznikali maly štaty

kotry silu nemali,

bo toty silnišy

do otroctva ich brali.

Z unijom začala

perša Amerika,

zato je vyspela

silna i velika.

Mohutna unija byla

Leninom založena,

kotry v žadni vojni

nebyla pokorena.

Americka unija

do teper vytrimala,

tota Leninova

cilkom ša rozpala.

Na zakladoch demokraciji

Europsku uniju založyli,

veľo europskych štativ

už do ňoj stupili.

I spoločnu menu

euro zme prijali,

Amerika dolar

Sovieti rubeľ mali.

Ekonomicku i hospodarsku

zaruku tu mame,

zme jedna rodina

sobi pomahame.

Jednoj narodnosti štaty

pomaly zanikajut,

ľude po šytkych štatoch

robotu hledajut.

Nebudut ša robiti

rozdili midži etnikami,

zavladne prijateľstvo

midži narodami.

Može i spoločnyj jazyk

dakyj vydumame,

esperaňio jakoskaj

malo použyvame.

Sami sobi

I za čas socializmu
ľude ša zabavľali,

zabavno-suťažny

programy vysylali.

Popularna byla suťaž

midži okresami,
kotru sami sobi
sudruhove nazvali.

Na jednaki urovňi

okresy vyberali,

žeby totty silnišy

šytko nevyhrali.

Do suťaži najlipšych

politikiv posadili,

žeby okresu haňbu

daku neurobili.

Okres Dolny Kubin

Svidniku vybrali,

na pripravu času

každomu dos dali.

Našych dvoch skusenych

borciv tam vybrali,

že suťaž vyhrajut

tak zme soj dumali.

Vystupovala Makovica

velikyj uspech mala,

i velikyj bodovyj

naskok nam ziskala.

Prišla suťaž funkcionariv

tam zme ša trapili,

veľkokrtišane ša

lipše pripravili.

Jak kapry na suchu našy

usta otvorjali,

paragrafy, narodnych vyboriv

na šmich prekručali.

Jak maly školaci

po vzduchu lapali,

odpovič ty! znaš lipše!

so sebe štuchali.

Taku haňbu ľude

nam tam urobili,

jak keby do školy

nikda nechodili.

Dolno Kubinčane

vagon šina poslali,

žeby zme na suťaž

koni neposylali.

Mudry i hlupy

Ked mudryj midži hlupymi

dovše žyti zostane,

takyj hlupak časom

jak oni zostane.

Z každodennich hluposti

i kiň by hlupyj zostal,

ani chudak by neznal

že jak ša tam dostal.

Ked hlupoho zoberut

do spolku mudry ľude,

tam už je predpoklad

že hlupyj nebude.

Sam ša bude čudoval

čom skore tak nezrobil,

ked midži hlupymi

tak jak somar chodil.

Bo tam de vladne mudrosť

hluposť nemat šancu,

tam mudrosť v holovi

ona ležyt v šancu.

Lem ku hlupym ľudom

rada ša sťahuje,
ked od nich mudriša

často rozkazuje.

Zato tak Boh dal

žeby ša mišali,

žeby do kince žyvota

hlupy nezostali.

No dakotry hlupy

rady nesluchajut,

mudrosť im daleka

hluposť radše majut.

Potim tak im treba

naj hlupy zostanut,

vedomosti tankovati

jak benzin ša nedajut.

Iši dobri, že hlupych

barz veľo nemame,

i tak ša do politiky

veľo ich dostane.

Dakotry dokonca

za prezidenta kandidujut,

ale tym ša ľude

až tak nečudujut.

I tak  neperejdut

holos im nedame,

no dobrych prezidentiv

unas smolu mame.

Ja by kandidoval

buducnosť je vaša,

keby ste volili

lem Jožka Andraša.

Klamstvo

Jak serijovu vyrobu

klamstvo vyrabľame,

nit už komu viriti

cilyj švit už klame.

Dnes i maly diti

lechko vas oklamut,

od mala na klamstvo

denni pozerajut.

Zasluhou rodičiv i druhych

majut pristup ku šytkomu,

zato choďat dakotry

často poza školu.

Pornočasopisy, filmy

veci zakazany,

to pro nich rovnici

už od mala znamy.

Že tak diti vychovame

to je naša vina,

ani u dospelych neje

žadna disciplina.

Nevirime už ničomu

i sami sebe klameme,

ku čomu tu ľude

ku čomu spejeme?

Klamstom, podvodami

bohatstvo zberame,

što poctiva robota

dakotry nezname.

Žeby politici nam

takyj vzor davali?

ked povime, že aj oni

by zme neklamali.

Sľubami, podvodami

do funkciji ša dostali,

že byli voleny?

už pozabyvali?

Raz i hornec ša rozbije

nato zabyvajut,

oni tverdšu skoru

jak ostatniu majut.

Vlastnyj plyn

Iši selo o pliňi
ani nedumalo,

plinove hospodariňa

u nas fungovalo.

Fasoľu na šelyjakyj sposib

nana nam varili,

veľo zbitočnoho plynu

vom zme vypustili.

Ale dido macher

nad tym rozdumovali,

od plynu mistnosti

denni zme vetrali.

Derevjana kaďibudka

na zahorodi stojala,

kolo ňoj stara bočka

ša povaľovala.

Bočky byla velika

što hnnojivku vozili,

dido totu bočku

smolom utisnili.

Tam de zme šidali

hadicu namontovali,

prebitočnyj plyn

do ňoj zme puščali.

Povinni vypuščati

tam zme plyn chodili,

po chyžoch radiatory

dido vybavili.

Iši jednu plechovu

vočku zakupili,

žeby zme ša vzacnym

plynom zasobili.

Plyn zme mali zadarmo

šytko fungovalo,

na odber hodiny

žadny netrebalo.

Že kolečko dachto zapre

zme ša nebojali,

vlčaka jak teľa

na straži zme mali.

Dodavka byla plynula

krizu zme nepoznali,

i sušidi potim

tak plyn zavodžali.
